
Los hemos esperado aqui, a pie llano, pa-
seando arriba y abajo por las aceras y zanjas 
del barrio, ya que nosotros no hemos salido 
de vacaciones por la razon de siempre 

Beste Kilometroa 
Ez naiz, ohitura zaharraren aurka, 

Andoaina azalduko. Urruti egotea to-
katu zait. 

Eta sekula aipatzen ez den «beste Ki-
lometroaz» mintzatuko natzaizue gaur-
koan. 

Orain badakigu denok hizkuntzen 
geroa ez dela gramatika baten bitartez 
konponduko. Soluzioa sozio-linguis-
tikoa dela. Hitz batez, instituzioen eta 
legeen mailakoa. Eta horretaz jabetzea 
pausu handia da: lege-markoa guztiz 
garrantzitsua da. Lege-marko honetan, 
katalanek egun hauetan aldarrikatu du-
tenez, ez daukagu soluziorik. 

Baina legeak aldatuz bakarrik ere ez. 
Eskuindarrek beren konfiantza osoa 
instituzioetan jartzea, bego. Baina guk 
berdin? Ezkerra beti egon da herria-
rekin, eskuina Estatuarekin egon den 
bezalaxe. 

Guk, hitz batez, beste kilometroa 
behar dugu. Eta hauxe da Andoaina 
bilduko diren euskaltzaleei helerazi 
nahi niekeen mezua. 

Euskaraz jakinda erdara erabiltzen 
duena, kolaborazionista da («collabo» 
bat). Euskaraz jakinda «habla cristiano» 
eskatzen diguna, kolaborazionista da. 
Euskaraz jakinda bere txosten «abertza-
leak» espainolez idazten dituena (eta ez 
«erdara» eufemikoaz), kolaborazionista 
da. Guri espainolez hitz eragitea irain 
eta afruntu hutsa dela oraindik sinesten 
ez duena, kolborazionista da. Euskara 
behin eta berriz et berriz baztertu, eta 
espainola erabiltzen duena, Fragaren 
laguna da; eta uste duen baino bertago 
dauka García Damborenea. 

Orain dela urte pilo bat idatzi nuen 
behin euskaldunok leporaino gaudela. 
Eta horrela gaude oraindik ere, gauzak 
noiz aldatuko zai. Espainolistengandik 
euskararen bazterketa sistematiko hori 
jasatea, normala. Abertzaleon artean 
oraindik ere, egunero, egunero bai, er-
daltzalekeriak zapalduta bizi beharra, 
zinez, gehiegi. 

Hauxe da nire mezu etsia Andoaingo 
bezperan. 

